
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(২৩)



লে বর্ড সাহেব দ্বার রুদ্ধ করিয়া শকট চালাইয়া দিলেন, তিন চারি ক্রোশ পথ গমন করিয়া একটী গ্রামে উপস্থিত হইলেন, যথায় কোয়েকর নামক এক প্রকার খ্রীষ্টান দল নিবসতি করিতেন, তাহাদিগের সুরম্য হর্ম্ম্য ক্ষেত্র ও মনোহর উদ্যান থাকাতে ঐ গ্রামটির অত্যুৎকুষ্ট শোভা সন্দর্শন হইত, উক্ত কোয়েকর দল অতি ধর্ম্মপরায়ণ, বদান্য ও শান্ত প্রকৃতি ছিলেন, কিন্তু তাহারা বিশেষ এক প্রকার বস্ত্র ও টপি পরিধান করাতে অবোধ লোকেরা দেখিয়া তাহাদিগকে পরিহাস করিত, সকলের প্রতি তাহাদিগের সমান দয়া ছিল, কিন্তু কাফ্রিকুলজাত ব্যক্তিদিগের বিশেষ বন্ধু, ও পরমহিতৈষী, তন্নিবন্ধন একজন কোয়েকর ইলাইজা ও হারিকে দেখিয়া কাফ্রিকুলজাত অববোধে বহু সমাদর পূর্ব্বক তাহাদিগকে আপন বাটীতে লইয়া গেলেন, তথায় সপরিবারে এমনি দয়া প্রকাশ করিতে লাগিলেন, যে তাহা একাননে বর্ণনা করিতে কোনমতেই সাধ্য হয় না। পাছে দুষ্ট বণিক তথায় আগমন করে জ্জন্য অতি সতকরূপে প্রহরি দিতে লাগিলেন।



হারির পিতা জর্জ্জের সহিত ইলার সাক্ষাৎ।

 অধুনা কি আহ্লাদের বিষয় এক দিবস সন্ধ্যার সময় কোয়েকরকুলজাত ফিনিযাস ফ্লেচর নামাভিধেয় একজন

